Ա Մ Փ Ո Փ Ա Թ Ե Ր Թ

«ՊԵՏԱԿԱՆ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ԳՈՒՅՔԻ ՆՎԻՐԱՏՎՈՒԹՅԱՆ ԵՎ ՆՎԻՐԱԲԵՐՈՒԹՅԱՆ ՈՒ ՊԵՏԱԿԱՆ, ԲՅՈՒՋԵՏԱՅԻՆ ՀԻՄՆԱՐԿՆԵՐԻ ՏՆՕՐԻՆՈՒԹՅԱՆ ՏԱԿ ԳՏՆՎՈՂ ՀԱՆՐԱԿԱՑԱՐԱՆԱՅԻՆ ԲՆԱԿԵԼԻ ՏԱՐԱԾՔՆԵՐԻ ՆՎԻՐԱՏՎՈՒԹՅԱՆ ԵՎ ԲՆԱԿԱՐԱՆԱՅԻՆ ՖՈՆԴԻ ՍԵՓԱԿԱՆԱՇՆՈՐՀՄԱՆ ԿԱՐԳԵՐԸ ՀԱՍՏԱՏԵԼՈՒ ԵՎ   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ԿՈՄԻՏԵԻՆ ՆՎԵՐ ԸՆԴՈՒՆԵԼՈՒ ԼԻԱԶՈՐՈՒԹՅՈՒՆՆԵՐ ՎԵՐԱՊԱՀԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	Կրթության տեսչական մարմին
	29․03.2024թ.

	
	N 01/02.1/262-2024

	Առաջարկություններ և դիտողություններ չունի։
	Ընդունվել է։

	ՀՀ միջուկային անվտանգության կարգավորման պետական կոմիտե
	01․04․2024թ.

	
	N 01/610/470-2024

	Առաջարկություններ և դիտողություններ չունի։
	Ընդունվել է:

	Շուկայի վերահսկողության տեսչական մարմին
	01․04.2024թ.

	
	N  01//580-2024

	Առաջարկություններ և դիտողություններ չունի։
	Ընդունվել է։

	ՀՀ պետական եկամուտների կոմիտե

	04․04․2024թ.

	
	N  01/3-4/20779-2024

	Նախագծի 7-րդ կետով ուժը կորցրած է ճանաչվում Հայաստանի Հանրապետության կառավարության 3 որոշումներ, որոնց վերաբերյալ առաջարկվում է համապատասխան լրացում կատարել նաև նախագծի վերնագրում։ Վերջինս պայմանավորված է Նորմատիվ իրավական ակտերի մասին ՀՀ օրենքի 12-րդ հոդվածի 1-ին և 5-րդ մասերի պահանջներով, որոնց համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը և նորմատիվ իրավական ակտում փոփոխություններ կամ լրացումներ նախատեսող կամ իրավական ակտի գործողությունը դադարեցնող իրավական ակտի վերնագրում բերվում է միայն փոփոխվող կամ գործողությունը դադարեցվող իրավական ակտի կրճատ անվանումը:
	Չի ընդունվել՝ Նախագծի վերնագիրը լրացուցիչ չծանրաբեռնելու նպատակով։ 

	ՀՀ  կրթության, գիտության, մշակույթի և սպորտի նախարարություն
	04․04․2024թ.

	
	N  01/20.1/10286-2024

	Առաջարկություններ և դիտողություններ չունի։
	Ընդունվել է։

	ՀՀ կադաստրի կոմիտե

	04․04․2024թ.

	
	N ՍԹ/5502-2024

	Առաջարկություններ և դիտողություններ չունի։
	Ընդունվել է։

	ՀՀ սննդամթերքի անվտանգության տեսչական մարմին
	05․04․2024թ.

	
	N /06.1/2/4807-2024

	Առաջարկություններ և դիտողություններ չունի։
	Ընդունվել է։

	ՀՀ առողջապահության նախարարություն
	08․04․2024թ.

	
	ԱԱ/11.1/9860-2024

	[bookmark: _Hlk164414595]1․ Կառավարության 2021-2026թթ ծրագրով Առողջապահության նախարարությանը վերապահված է առողջապահական կազմակերպությունների վերազինում, որի արդյունքում Առոջապահության նախարարության կողմից կազմակերպվում է անհրաժեշտ սարքավարումների, կարիքի դեպքում նաև կենցաղային տեխնիկայի, կահույքի (այսուհետ` գույք) գնման ընթացակարգեր: Գնումների մասին ՀՀ օրենսդրությամբ սահմանված կարգով ձեռքբերումները, դրանց դիմաց ֆինանսավորումները ապահովելուց հետո անհրաժեշտություն է առաջանում վերջիններս հատկացնել համապատասխան առողջապահական կազմակերպություններին, մասնավորապես ԱՆ հաշվեկշռից հանելով սեփականության իրավունքով Կազմակերպություններին նվիրաբերության կարգով: Այս մասով Նախագծով առաջարկվող կարգավորոման կիրառումը ոչ նպատակահարմար է, քանի որ եռամսյա ժամկետում  որոշման նախագիծը Պետկան  գույքի կառավարման կոմիտեի կողմից շրջանառելը չի բխում ԱՆ-ի վերապահված գործառույթների նպատակներից (տևողության առումով), մասնավորապես ձեռքբերված գույքը անհրաժեշտ է հնարավորինս սեղ ժամկետում հատկացնել առողջապահական կազմակերպությանը` վերջինիս կարիքը բավարարելու և պատշաճ կարգով բժշկական օգնության և սպասարկման ծառայությունների մատուցումը ապահովելու համար: Հետևաբար, առաջարկվում է առողջապահական կազմակերպությունների վերազինման դեպքերում հնարավորություն տալ Առողջապահության նախարարությանը շրջանառել համապատասխան կառավարության որոշման նախագիծ, սահմանելով բացառություն:
2. Նախագծով նախատեսված չէ կարգավորում այն դեպքերի համար, երբ որևէ կազմակերպություն նվիրատվության կարգով գույք է հատկացնում կոնկրետ որևէ պետական ոչ առևտրային կազմակերպությանը:  
3. Նախագծով առաջարկվում է, որ նվիրաբերություն, նվիրատվություն չի կատարվում, եթե գույքը անհատույց օգտագործման է հատկացված: Այս պարագայում ոչ նպատակահարմար ենք գտնում նշված բացառության սահմանումը, քանի որ հնարավոր է գույքը մասնավորապես բժշկական սարքավորումը, որը որևէ ժամանակահատվածում անհատույց կարգով տրամադրվել է ինչ որ կազմակերպության, կարիք է առաջանում տրամադրել այլ կազմակերպությանը` առավել նպատակային համարելով` ելնելով վերջինիս կարիքից և իրավիճակից:
	1․ Ընդունվել է։ 























2․ Նախագծով կանոնակարգված է պետական սեփականություն հանդիսացող գույքի նվիրատվության և նվիրաբերության գործընթացը, ուստի առաջարկը լրացուցիչ պարզաբանման կարիք ունի։ 
3․ Ընդունվել է։ 

	ՀՀ աշխատանքի և սոցիալական հարցերի նախարարություն
	12․04․2024թ.

	
	ՆՄ/ԳԽ-2/12280-2024

	1.	Նախագծի 1-ին կետի 3-րդ ենթակետը «կարգը» բառից հետո լրացնել «բացառությամբ սոցիալական բնակարանային ֆոնդի բնակելի տարածքների» բառերով․

[bookmark: _Hlk164334657]2.	Նախագծի 2-րդ կետի 3-րդ ենթակետում առաջարկվում է «բարելավել հանրության նպաստառու, խիստ կարիքավոր խավի և բազմազավակ ընտանիքների կենսապայմանները» բառերը փոխարինել «բարելավել կյանքի դժվարին իրավիճակում հայտնված անձի (ընտանիքի, այլ սոցիալական խմբի) կենսապայմանները» բառերով․
[bookmark: _Hlk164334719]3.	Նախագծի N 2 հավելվածի 3-րդ կետի 1-ին ենթակետը «որոնք» բառից հետո լրացնել «պետական լիազոր մարմնի հետ կնքված հուշագրի շրջանակում» բառերով
4.	Նախագծի N 2 հավելվածի 3-րդ կետի 2-րդ ենթակետը շարադրել հետևյալ խմբագրությամբ․
[bookmark: _Hlk164334773]«2) Հայաստանի Հանրապետության քաղաքացիները, որոնք պետական լիազոր մարմնի հետ համագործակցության շրջանակում աջակցություն են ցուցաբերում կյանքի դժվարին իրավիճակում հայտնված անձանց (ընտանիքներին, այլ սոցիալական խմբի)»․
5.	Նախագծի N 3 հավելվածի 2-րդ կետի 1-ին ենթակետում «երեք» բառը փոխարինել «տասը» բառով, իսկ «2» թիվը «3» թվով․
[bookmark: _Hlk164334888]6.	Նախագծի N 3 հավելվածի 2-րդ կետի 2-րդ ենթակետը «տարածք» բառից հետո լրացնել «, եթե վերջին երեք տարիների ընթացքում հաշվառված և փաստացի բնակվել են համապատասխան տարածքում» բառերով․
7.	Նախագծի N 3 հավելվածի 2-րդ կետի 23րդ ենթակետը «տարածք» բառից հետո լրացնել «և վերջին երեք տարիների ընթացքում հաշվառված և փաստացի բնակվել են համապատասխան տարածքում» բառերով։
	1. Չի ընդունվել է, քանի որ նախագիծը նպատակ ունի կանոնակարգել պետական սեփականություն հանդիսացող բոլոր գույքերի նվիրատվության գործընթացը։
2․ Ընդունվել է։





3․ Ընդունվել է։


4․ Ընդունվել է։





5․ Չի ընդունվել:

6․ Ընդունվել է։


7․ Չի ընդունվել:  Նախագծի N 3 հավելվածի 2-րդ կետը 23րդ ենթակետ չունի

	ՀՀ Էկոնոմիկայի նախարարություն
	08․04․2024թ.

	
	01/6740-2024

	1.	Նախագծի վերնագիրը համապատասխանեցնել բովանդակությանը՝ լրացնել այն իրավական ակտերի անվանումները, որոնք ուժը կորցրած են ճանաչվում․
2.	 Նախագծի նախաբանում «օրենքի» բառից առաջ հանել «Հայաստանի Հանրապետության» բառերը․
3.	Նախագծի 4-րդ կետում նախատեսել դրույթ սեփականաշնորհման վերաբերյալ, միաժամանակ սուբյեկտային կազմի ձևակերպումը հստակեցնելու նպատակով «կողմ կարող են հանդիսանալ քաղաքացիները, իրավաբանական անձինք, համայնքները, օտարերկրյա պետությունները, քաղաքացիները և օտարերկրյա անձինք» բառերը փոխարինել «սուբյեկտներ են՝ Հայաստանի Հանրապետության ֆիզիկական և իրավաբանական անձինք, ինչպես նաև օտարերկրյա անձինք և պետությունները։» բառերով․ 
4.	Նախագծի 6-րդ կետի ձևակերպումը անհրաժեշտ է վերանայել՝ ճշգրտելով բովանդակությունը։ Նույն կետում «նվիրառու» հասկացությունը համապատասխանեցնել «Պետական գույքի մասնավորեցման (սեփականաշնորհման) մասին» օրենքին․
[bookmark: _Hlk164335264]5.	Նախագծի 7-րդ կետի 2-րդ ենթակետում «ստացած» բառից հետո լրացնել «անձանց» բառը․
6.	Նախագծի N 1 հավելվածի 3-րդ կետում «տրվում» բառը փոխարինել «նվիրվում» բառով․
7.	 Նախագծի N 1 հավելվածի 4-րդ կետը հակասում է նույն հավելվածի 2-րդ կետին, միաժամանակ նշված կետում բովանդակային առումով հստակ չեն որոշված նվիրատվության հիմքերը, մասնավորապես «առնվազն հինգ տարվա հանրային ծառայության ստաժ ունեցող անձանց՝ բարեխիղճ ծառայության դիմաց» եզրույթը խնդրահարույց է․
8.	Նախագծի N 1 հավելվածի 7-րդ կետի 5-րդ ենթակետը, 8-րդ կետը և 9-րդ կետը անհրաժեշտ է խմբագրել, քանի որ նույն հավելվածի 4-րդ կետով փաստաթղթերի ներկայացման պահանջ նախատեսված չէ․
9.	Նախագծի N 1 հավելվածի 10-րդ կետում «կետով» բառը փոխարինել «կետի 1-ին ենթակետով» բառերով, միաժամանակ սույն կետի բովանդակությունը վերանայել` այն համապատասխանեցնելով «Կառավարության կառուցվածքի և գործունեության մասին» օրենքի հավելվածի նախարարություններին վերապահված գործունեության հիմնական ոլորտներին․
10.	Նախագծի N 1 հավելվածի 10-րդ կետում «հաշվեկշռից նվիրելու վերաբերյալ՝ առանց Կոմիտեի հաշվեկշիռ բերելու» եզրույթը հստակեցնել․
11.	Նախագծի N 1 հավելվածում անհրաժեշտ է լրացնել դրույթ, որով կսահմանվի նվիրատվությամբ պետական գույք ստանալու համար անհրաժեշտ փաստաթղթերի ցանկը․
12.	Նախագծի N 2 հավելվածի 3-րդ կետի 1-ին ենթակետում «Հայաստանի Հանրապետության քաղաքացիներ չհամարվող այն քաղաքացիները» եզրույթը հստակեցնել, միաժամանակ 2-րդ ենթակետում սահմանել «աջակցություն» տերմինի չափորոշիչները․
13.	Նախագծի N 2 հավելվածի 1-ին և 3-րդ կետերը համապատասխանեցնել Նախագծի 4-րդ կետին, իսկ Նախագծի N 2 հավելվածի 4-րդ կետը նույն հավելվածի 3-րդ կետին․
14.	Նախագծի N 2 հավելվածի 11-րդ կետում «եզրակացություն» եզրույթը անհրաժեշտ է հստակեցնել․

15.	Նախագծի N 2 հավելվածում անհրաժեշտ է սահմանել դրույթ, որով կապահովվի սույն կարգի 6-րդ կետով սահմանված՝ հանրօգուտ ծրագրերի գնահատման ցուցանիշների մասին եզրակացություններ ստանալը․
[bookmark: _Hlk164335755]16.	Նախագծի N 2 հավելվածի 13-րդ կետում «դրա» բառը փոխարինել «այդ» բառով, իսկ «նվիրատվության» բառը «նվիրաբերության սուբյեկտին» բառերով․
[bookmark: _Hlk164335799]17.	Նախագծի N 2 հավելվածի 14-րդ կետը լրացնել նոր 5-րդ ենթակետով հետևյալ բովանդակությամբ․ «5) սույն կարգի 7-րդ կետով նախատեսված մարմինների կողմից սույն կարգի 6-րդ կետով սահմանված՝ հանրօգուտ ծրագրերի գնահատման ցուցանիշների մասին տրամադրվել է բացասական եզրակացություն։»․
18.	Նախագծում սահմանել «հանրօգուտ ծրագիր» հասկացությունը և ծախսերի բաշխման կարգը։ Նախագծով սահմանված կարգավորումները խնդրահարույց են, ուստի առաջարկում ենք դրանք դիտարկել և ապահովել «Պետական գույքի կառավարման մասին» և «Նորմատիվ իրավական ակտերի մասին» օրենքների պահանջները։  
	1․ Չի ընդունվել Նախագծի վերնագիրը լրացուցիչ չծանրաբեռնելու նպատակով

2․ Ընդունվել է։


3․ Ընդունվել է մասնակի, որի համար հիմք է ընդունվել «Պետական գույքի կառավարման մասին» օրենքի 25-րդ հոդվածի 2-րդ կետը։ 







4․ Ընդունվել է



5․ Ընդունվել է։

6․ Ընդունվել է։

7․  Ընդունվել է։





8․  Ընդունվել է։


9․  Ընդունվել է։






10․ Չի ընդունվել:


11․ Ցանկը սահմանված է հավելվածի 5-րդ կետով։



12․ Ընդունվել է:



13․ Ընդունվել է։


14․ Եզրակացությունը տրամադրվում է  N 2 հավելվածով՝ կարգի 6-րդ կետով սահմանված ցուցանիշներին համապատասխան։
15․  Ընդունվել է։



16․ Ընդունվել է։

17․ Ընդունվել է։




18․ Հասկացությունները սահմանվում են օրենսդրական ակտերով



	ՀՀ բարձր տեխնոլոգիական արդյունաբերության նախարարություն
	08․04․2024թ.

	
	N  01/17․2/3384-2024

	 1.Նախագծի 1-ին կետի 3-րդ ենթակետով հաստատվում է բնակելի տարածքների նվիրատվության և սեփականաշնորհման կարգը, որի ընդունման համար որպես լիազորող նորմ է նշվել «1988-1992 թվականներին Ադրբեջանի Հանրապետությունից բռնագաղթված և ՀՀ քաղաքացիություն ստացած անձանց իրավական և սոցիալ-տնտեսական երաշխիքների մասին» Հայաստանի Հանրապետության օրենքի 4-րդ հոդվածը, այն է՝ պետական, բյուջետային հիմնարկների տնօրինության տակ գտնվող հանրակացարանային բնակելի տարածքները սեփականաշնորհվում են դրանցում երեք տարուց ավելի բնակվող` բռնագաղթված և Հայաստանի Հանրապետության քաղաքացիություն ստացած անձանց, մինչդեռ, Նախագծով կարգավորվում են պետական մարմիններին ամրացված բնակելի տարածքների սեփականաշնորհման հետ կապված հարաբերությունները:
Այս առումով առաջարկում եմ Նախագծի նախաբանում նախատեսել Նախագծի բովանդակությանը համապատասխանող լիազորող նորմ՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջը, որի համաձայն՝ ենթաօրենսդրական նորմատիվ իրավական ակտն ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
[bookmark: _Hlk164335916]2.Նախագծի 2-րդ կետի 1-ին ենթակետում «պրոպագանդում» բառն անհրաժեշտ է փոխարինել «հանրահռչակում» բառով՝ համապատասխան հոլովաձևով՝ նկատի ունենալով «Նորմատիվ իրավական ակտերի մասին» օրենքի 10-րդ հոդվածի պահանջները:
3.Նախագծի 3-րդ և 4-րդ կետերի բովանդակությունը նույնական է «Պետական գույքի կառավարման մասին» օրենքի 25-րդ հոդվածի 1-ին կետի բովանդակության հետ, հետևաբար առաջարկում եմ այն հանել՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 8-րդ մասի կարգավորումը:
[bookmark: _Hlk164336110]4.Նախագծի 5-րդ կետում անհրաժեշտ է «որոշմամբ» բառը փոխարինել «առանձին որոշումներով» բառերով՝ հաշվի առնելով, որ պետական գույքի նվիրատվության, նվիրաբերության և սեփականաշնորհման յուրաքանչյուր դեպքի համար ներկայացվում է ՀՀ կառավարության առանձին որոշման նախագիծ:
5.Նախագծի 1-ին կետի 1-ին ենթակետով հաստատվող Հավելված 1-ի 7-րդ, 8-րդ և                9-րդ կետերում անհրաժեշտ է հստակեցնել ներքին հղումները՝ նկատի ունենալով «Նորմատիվ իրավական ակտերի մասին» օրենքի 17-րդ հոդվածի 4-րդ մասի կարգավորումը:
6.Հավելված 1-ի 9-րդ կետի 1-ին ենթակետի բովանդակությունից ստացվում է, որ նվիրատվությամբ պետական գույք ստանալու համար նվիրատվության սուբյեկտի դիմումը Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի կողմից մերժվում է, եթե չեն ապահովվել սույն կարգի 4-րդ կետով նախատեսված պահանջները, այն է՝ գույքը նվիրատվությամբ տրվում է նվիրատվության սուբյեկտներին՝ 1) հանրօգուտ ծրագրեր իրականացնելու նպատակով, որոնք հավանության են արժանացել համապատասխան ոլորտային մարմինների կողմից, 2) համապատասխան պետական մարմնի առաջարկությամբ առնվազն հինգ տարվա հանրային ծառայության ստաժ ունեցող անձանց՝ բարեխիղճ ծառայության դիմաց, 3) Հայաստանի Հանրապետության տնտեսության զարգացման կամ կարևոր ռազմավարական խնդիրների լուծման նպատակով Կառավարության ոլորտային մարմինների առաջարկության հիման վրա:
[bookmark: _Hlk164336183]Վերոգրյալի առնչությամբ առաջարկում եմ «նախատեսված պահանջները» բառերը փոխարինել «նախատեսված պահանջներից որևէ մեկը» բառերով
	1․Չի ընդունվել՝ բյուջետային հիմնարկներ հասկացությունը այլևս կիրառելի չէ



















2․ Ընդունվել է։



3․Չի ընդունվել։



4․ Ընդունվել է։




5․ Ընդունվել է։



6․ Ընդունվել է։

	ՀՀ արտաքին գործերի նախարարություն
	12․04․2024թ

	
	N  1111/19493-24

	1․Նախագծի տեքստում ավելացնել հստակ դրույթ, թե որ մարմնի կամ մարմինների կողմից են հավանության արժանանում գործարար և հանրօգուտ ծրագրերը, ինչի հիման վրա կատարվում է նվիրատվություն կամ նվիրաբերություն: Մասնավորապես, Նախագծի 1-ին հավելվածի 4-րդ կետի 1-ին ենթակետում նշվում է, որ դրանք հավանության են արժանացել «համապատասխան ոլորտային մարմինների» կողմից: Նշյալ ձևակերպումը իրավաբանորեն ճշգրիտ չէ, ուստիև առաջարկում ենք կիրառել «պետական կառավարման համակարգի մարմիններ» ձևակերպումը,	
2․ Նախագծի Հավելված N 1-ի 4-րդ կետի 2-րդ ենթակետում օգտագործված «բարեխիղճ ծառայություն» հասկացության տարընթերցումներից և կամայական մեկնաբանություններից խուսափելու համար սահմանել վերջինիս չափանիշներ	
3․ Հավելված N 1-ի 5-րդ կետում փակագծերում առկա «կոմիտե» բառը գրել մեծատառ,	
[bookmark: _Hlk164336309]4․ Հավելված N 2-ի 3-րդ կետում «քաղաքացիների» բառը փոխարինել «ֆիզիկական անձանց» բառերով:
	1․ Չի ընդունվել ըստ ոլորտների նախարարությունները նշված են նախագծով







2․ Ընդունվել է 



3․Ընդունվել է։
4․ Չի ընդունվել, քանի որ օրենքի համաձայն սահմանվում են քաղաքացիների խմբերը։

	ՀՀ վիճակագրական կոմիտե
	11․04․2024թ.

	
	N  ՎԿ/3-02/645-2024

	1. Նախագծի վերնագիրը շարադրել հետևյալ խմբագրությամբ. «Պետական սեփականություն հանդիսացող գույքի նվիրատվության և նվիրաբերության ու բնակելի տարածքների նվիրատվության և սեփականաշնորհման կարգերը հաստատելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին»՝ նկատի ունենալով «Նորմատիվ իրավական ակտերի մասին» օրենքի 12-րդ հոդվածի 1-ին մասի դրույթները:
[bookmark: _Hlk164336368]2. Նախագծում և դրա հավելվածներում ցուցաբերել միատեսակ մոտեցում «ՀՀ» և «Հայաստանի Հանրապետություն» բառերի կիրառման կապակցությամբ՝  նկատի ունենալով «Նորմատիվ իրավական ակտերի մասին» օրենքի 21-րդ հոդվածի դրույթները:
3. Նախագծի 2-րդ կետի 1-ին ենթակետում «մշակույթի,» բառից հետո ավելացնել «սպորտի,» բառը՝ նկատի ունենալով այն, որ սպորտի բնագավառը ևս փոխկապակցված է սույն կետում նշված ոլորտների հետ, և «պրոպագանդման» բառը փոխարինել «քարոզչության» բառով՝ նկատի ունենալով «Նորմատիվ իրավական ակտերի մասին» օրենքի 10-րդ հոդվածի դրույթները:
[bookmark: _Hlk164336534]4. Նախագծի 6-րդ կետի 1-ին ենթակետը շարադրել հետևյալ խմբագրությամբ. «1) պետական սեփականություն հանդիսացող գույքի նվիրատվության, նվիրաբերության, ինչպես նաև սեփականաշնորհման գործընթացն իրականացնում է Հայաստանի Հանրապետության տարածքային կառավարման և ենթակառուցվածքների նախարարությանը ենթակա պետական գույքի կառավարման կոմիտեն և Հայաստանի Հանրապետության անունից Հայաստանի Հանրապետության կառավարության որոշումների հիման վրա կնքում է պայմանագրեր՝ համաձայն Հայաստանի Հանրապետության կառավարության 2011 թվականի դեկտեմբերի 22-ի N 1851-Ն որոշման՝ դրանում նախատեսելով, որ գույքային իրավունքների պետական գրանցման ծախսերն իրականացվելու են նվիրառու հանդիսացող բնակիչների կողմից.»՝ առավել հստակ շարադասության ապահովման նկատառումից ելնելով:
[bookmark: _Hlk164336640]5. Նախագծի հավելված 1-ի և հավելված 2-ի առաջին կետերում «շենք» բառը փոխարինել «շենքերի» բառով՝ նկատի ունենալով «Պետական գույքի կառավարման մասին» օրենքի 4-րդ հոդվածի դրույթները:
[bookmark: _Hlk164336718]6.  Նախագծի հավելված 2-ի՝ 12-րդ կետի 3-րդ և 6-րդ ենթակետերում «նվիրատվության» բառը փոխարինել «նվիրաբերության» բառով, իսկ 13-րդ կետում «նվիրատվության» բառը փոխարինել «նվիրաբերության սուբյեկտին» բառերով՝ նկատի ունենալով այն, որ խնդրո առարկա հավելվածի  վերնագիրը վերաբերվում է պետական գույքի նվիրաբերության հարաբերությունների կարգավորմանը:
	1․ Չի ընդունվել: Նախագծի վերնագիրը լրացուցիչ չծանրաբեռնելու նպատակով։




2․ Ընդունվել է։


3․ Ընդունվել է։






4․ Նշված կետը խմբագրվել է։












5․ Ընդունվել է։


6․ Ընդունվել է։

	ՀՀ պաշտպանության նախարարություն
	08.04.2024թ.

	
	N ՊՆ/510/3713-2024

	Առաջարկություններ և դիտողություններ չունի։
	Ընդունվել է։

	Քաղաքաշինության, տեխնիկական և հրդեհային անվտանգության տեսչական մարմին
	09․04․2024թ.

	
	N ՔՏՄ/13.1/9325-24

	Առաջարկություններ և դիտողություններ չունի։
	Ընդունվել է։

	ՀՀ շրջակա միջավայրի նախարարություն
	10․04․2024թ.

	
	1/06.3.4/4197-2024

	1. Նախագծի 2-րդ կետով՝ «նվիրատվության (սեփականաշնորհման)» շարադրանքի դեպքում, նվիրատվություն եզրույթը հավասարեցվում է սեփականաշնորհման եզրույթին, մինչդեռ դրանք տարբեր իրավական նորմերով կարգավորվող իրավահարաբերություններ են, ուստի՝ առաջարկվում է փոխարինել «նվիրատվության և սեփականաշնորհման» բառերով,
2. Նախագծի 1-ին և 2-րդ հավելվածների 1-ին կետերում «օրենքի» բառից հետո առաջարկվում է լրացնել «1-ին հոդվածի 2-րդ մասով,» բառերով։
	1․ Սեփականաշնորհում եզրույթը բխում է օրենսդրական կարգավորումներից և վերաբերում է միայն բնակելի տարածքներին



2․ Ընդունվել է։ 

	ՀՀ ֆինանսների նախարարություն
	06.05.2024թ,

	
	N 01/11-4/9517-2024

	Նախագծի 2-րդ կետի 1-ին ենթակետով սահմանվում է, որ պետական գույքի նվիրատվության (սեփականաշնորհման) և նվիրաբերության նպատակներից է խրախուսել Հայաստանի Հանրապետության տնտեսության, գիտության, կրթության, առողջապահության, մշակույթի, պաշտպանության, անվտանգության ապահովման և երկրի կառավարման ոլորտում հայ ժողովրդի մշակույթի պրոպագանդման ասպարեզում նշանակալի ավանդ ուեցող անհատներին, սակայն Նախագծով ներկայացված կարգերում չեն նախատեսվել համապատասխան կարգավորումներ (չափորոշիչներ):
Ելնելով վերոգրյալից առաջարկում ենք համապատասխան կարգում նախատեսել դրույթ Հայաստանի Հանրապետության տնտեսության, գիտության, կրթության, առողջապահության,  մշակույթի, պաշտպանության, անվտանգության ապահովման և երկրի կառավարման ոլորտում հայ ժողովրդի մշակույթի պրոպագանդման ասպարեզում նշանակալի ավանդ ուեցող անհատների ընտրության չափորոշիչների վերաբերյալ
	 Ընդունվել է։

	Քաղաքաշինության կոմիտե
	10․04․2024թ.

	1.	Նախագծում կիրառվում են «նվիրատվության և սեփականաշնորհման» և «նվիրատվության (սեփականաշնորհման)» ձևակերպումները, որոնք համապատասխանեցման կարիք ունեն՝ հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 2-րդ մասը (նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ):
2.	Նախագծի 1-ին և 2-րդ հավելվածներով հաստատվող՝ պետական սեփականություն հանդիսացող գույքի նվիրատվության և նվիրաբերության կարգերի 1-ին կետերով սահմանված են բացառություններ դրամական միջոցների, բնակելի նշանակության շենք, շինությունների, պատմության և մշակույթի անշարժ հուշարձանների, «Պետական գույքի կառավարման մասին» օրենքի 5-րդ հոդվածի 1-ին մասի 3-րդ և 4-րդ կետերով սահմանված գույքի մասով:
Նախագծի 3-րդ հոդվածով առանձին կարգավորվում են բնակելի տարածքների հետ կապված հարաբերությունները: Այսինքն, չկարգավորված են մնում որպես բացառություն սահմանված մնացած գույքերը:
3.	Նախագծի 1-ին կետի 3-րդ ենթակետը լրամշակման կարիք ունի, քանի որ «Պետական գույքի կառավարման մասին» օրենքի 6-րդ հոդվածի 1-ին մասի 8-րդ կետով ՀՀ կառավարությանը վերապահված է լիազորություն ոչ թե բնակելի տարածքների նվիրատվության և սեփականաշնորհման, այլ պետական մարմիններին ամրացված հանրակացարանային բնակելի տարածքների նվիրատվության և անհատույց սեփականաշնորհման սահմանման մասով:
4.	Պարզաբանման կարիք ունի Նախագծի 2-րդ կետի 1-ին ենթակետում նշված՝ տնտեսության, գիտության, կրթության, առողջապահության, մշակույթի, պաշտպանության, անվտանգության ապահովման ոլորտների ընտրությունը: Նույն կետում վերանայման կարիք ունի «մշակույթի պրոպագանդման» ձևակերպումը, ինչպես նաև չափելի չէ «նշանակալի ավանդ» ձևակերպումը:
5.	Նախագծի 2-րդ կետի 3-րդ ենթակետում հստակեցման կարիք ունի, թե նպաստառու որ ընտանիքների մասին է խոսքը (քանի որ «Պետական նպաստների մասին» օրենքով սահմանված է 11 անուն նպաստ), ինչ նկատի ունենք կարիքավոր խավ ասելով (բնակարանային, սոցիալական, առողջապահական կամ այլ), ինչ նկատի ունենք «բարելավել բազմազավակ ընտանիքների կենսապայմանները» ձևակերպման ներքո և որոնք են այդ հանձնառության իրավական հիմքերը:


6.	Նախագծի 6-րդ կետի 1-ին ենթակետի համաձայն՝
1)	գույքային իրավունքների պետական գրանցման ծախսերն իրականացվելու են նվիրառու հանդիսացող բնակիչների կողմից: Մինչդեռ, Նախագծի 4-րդ կետով սահմանվում է, որ պետական գույքի նվիրատվության կամ նվիրաբերության կողմ կարող են հանդիսանալ քաղաքացինները, իրավաբանական անձինք, համայնքները, օտարերկրյա պետությունները, քաղաքացիները և օտարերկրյա անձինք: Այս առումով նշված կետերի դրույթները համապատասխանեցման կարիք ունեն:
2)	Պետական սեփականություն հանդիսացող գույքի նվիրատվության, նվիրաբերության, ինչպես նաև սեփականաշնորհման գործընթացը Հայաստանի Հանրապետության անունից իրականացնում է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեն, որը կնքում է պայմանագրեր՝ համաձայն ՀՀ կառավարության 2011 թվականի դեկտեմբերի 22-ի N 1851-Ն որոշման: Հարկ է նշել, որ նշված որոշմամբ հաստատվել են նոտարական վավերացում չպահանջող պայմանագրերի օրինակելի ձևերը, որոնցում ներառված է միայն նվիրատվության պայմանագրի օրինակելի ձևը, իսկ նվիրաբերության և սեփականաշնորհման պայմանագրերի օրինակելի ձևեր հաստատված չեն:
7.	Նախագծի 1-ին հավելվածի 4-րդ կետի 1-ին ենթակետում անհրաժեշտ է հստակեցնել «ոլորտային մարմին» ձևակերպումը: Եթե խոսքը վերաբերում է պետական կառավարման համակարգի մարմիններին, ապա անհրաժեշտ է վստահանալ, որ այդ մարմիններն օժտված են նման լիազորությամբ: 
8.	Նախագծի 1-ին հավելվածի 4-րդ կետի 2-րդ ենթակետում նշվում է, պետական գույքը՝ համապատասխան պետական մարմնի առաջարկությամբ, նվիրատվությամբ կարող է տրամադրվել առնվազն հինգ տարվա հանրային ծառայության ստաժ ունեցող անձանց՝ բարեխիղճ ծառայության դիմաց: Մինչդեռ, նախ հասկանալի չէ բարեխիղճ ծառայության դիմաց գույք տրամադրելու միջոցով խրախուսումը, նման ծառայողների ընտրության մեխանիզմը: Բացի այդ, հանրային ծառայողներին խրախուսման տարբերակները սպառիչ թվարկված են «Հանրային ծառայության» մասին օրենքով: Պարզ չէ նաև, թե արդյոք հանրային ծառայությունից բացի լրացուցիչ ինչ այլ պայմանների պետք է բավարարի ծառայողը:
9.	Նախագծի 1-ին հավելվածի 10-րդ կետի՝
1)	6-րդ ենթակետում հստակեցման կարիք ունի «արդյունաբերության և այլ տնտեսությունների այդ թվում՝ գյուղատնտեսության հեռանկարային զարգացման ոլորտում» ձևակերպումը: 
2)	8-րդ ենթակետում՝ նշվում է, որ այլ ոլորտներում կարծիք է տրամադրում ՀՀ տարածքային կառավարման և ենթակառուցվածքների նախարարությունը` համապատասխան շահագրգիռ նախարարության(ների) համաձայնությամբ: Այս ձևակերպումը հստակեցման կարիք ունի նախ նախարարության լիազորությունների տեսանկյունից, ինչպես նաև անհրաժեշտ է հաշվի առնել, որ շահագրգիռ մարմինը (տվյալ լիազոր մարմինը) կարող է լինել ոչ թե նախարարություն կամ դրան ենթակա մարմին, այլ՝ ՀՀ կառավարությանը կամ ՀՀ վարչապետին ենթակա մարմին: Բացի այդ նշված կետում նշված չէ պրակտիկայում ամենաշատը հանդիպող՝ ներդրումային (այդ թվում՝ կառուցապատման) ծրագրերի և դրանց պատասխանատու մարմինների մասին:
[bookmark: _Hlk164423374]3)	9-րդ ենթակետում առաջարկում ենք քննարկել մարզպետների աշխատակազմերի դիտարկման հնարավորությունը:
10.	Նախագծի 3-րդ հավելվածում, ինչպես նաև գործող՝ ՀՀ կառավարության 2011 թվականի մարտի 24-ի N305-Ն որոշմամբ սահմանված են նվիրառուներին ներկայացվող պահանջները: Սակայն նվիրվող գույքի վիճակի մասին կարգավորումներ առկա չեն, ինչից ելնելով քաղաքացիները ձեռք բերելով այդ տարածքների նկատմամբ սեփականության իրավունքը՝ հետագայում որպես վթարային բնակֆոնդ, դրա դիմաց պետությունից ակնկալում են բնակարանային պայմանների բարելավման աջակցություն:
11.	Նախագծի հիմնավորման մեջ մանրամասն հիմնավորման/պարզաբանման կարիք ունեն գործող կարգավորումների փոփոխությունները: Օրինակ, ՀՀ կառավարության 2011 թվականի մարտի 24-ի N305-Ն որոշմամբ բնակելի տարածքները հատկացվում են համապատասխան տարածքում հաշվառված և մինչև 2017 թվականի դեկտեմբերի 1-ը փաստացի բնակվող քաղաքացիներին, իսկ առաջարկվող տարբերակով նախատեսվում է հատկացնել համապատասխան տարածքում հաշվառված և վերջին երեք տարին փաստացի բնակվող քաղաքացիներին: Սակայն այս և նմանատիպ այլ փոփոխությունների հիմնավորումներ ներկայացված չեն:
	1․Ընդունվել է։ 





2․ Բացառության մեջ ընդգրկված գույքերը նվիրատվության ենթակա չեն։










3․ Նախագծի ընդունման համար որպես լիազորող նորմ հիմք են ընդունվել նաև «1988-1992 թվականներին Ադրբեջանի Հանրապետությունից բռնագաղթված և Հայաստանի Հանրապետության քաղաքացիություն ստացած անձանց իրավական և սոցիալ-տնտեսական երաշխիքների մասին» օրենքի 4-րդ հոդվածի պահանջները
4․  Ընդունվել է: Նախագծից հանվել է։




5․ Նախագծի մշակման իրավական հիմքերը նշված են նախաբանում և համապատասխան հիմնավորմամբ, առաջարկում նշված դրույթների մասով Նախագիծը համաձայնեցվել է ոլորտային նախարարության 
հետ, իսկ նշված եզրույթները բազմիցս օգտագործվում են մի շարք ռազմավարական փաստաթղթերում, իրավական ակտերում և բացատրական բառարաններում, մասնավորապես  կարիքավոր խավը կարիքի մեջ գտնվող, աղքատ, տնտեսապես անապահովն է։
6․ Ընդունվել է։ 



















7․ Նախարարություններին վերապահված գործունեության հիմնական ոլորտները սահմանված են  կառավարության կառուցվածքի և գործունեության մասին օրենքով, Նախագիծը լրացուցիչ ծանրաբեռնելու անհրաժեշտություն չկա։
8․ Ընդունվել է։ 









9․ Ընդունվել է։ 


















10․ Նշվածը դուրս է Նախագծի կարգավորման շրջանակներից






11․ Ընդունվել է

	Բնապահպանության և ընդերքի տեսչական մարմին
	10․04․2024թ.

	
	01/29.5/5/2024-2024

	Առաջարկություններ և դիտողություններ չունի։	
	Ընդունվել է։

	Առողջապահական և աշխատանքի տեսչական մարմին
	11.04.2024թ

	
	01/7831-2024

	Առաջարկություններ և դիտողություններ չունի։
	Ընդունվել է։

	ՀՀ արդարադատության նախարարություն
	05.06.2024թ.

	
	N/27.0.01/21701-2024

	1. «Պետական սեփականություն հանդիսացող գույքի նվիրատվության և նվիրաբերության ու բնակելի տարածքների նվիրատվության և սեփականաշնորհման կարգերը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում առաջարկում ենք «Նորմատիվ իրավական ակտերի մասին» օրենքի հղումը կատարել «1988-1992 թվականներին Ադրբեջանի Հանրապետությունից բռնագաղթված և Հայաստանի Հանրապետության քաղաքացիություն ստացած անձանց իրավական և սոցիալ-տնտեսական երաշխիքների մասին» օրենքից հետո: 
	1. Ընդունվել է։

	2.Նախագծի նախաբանում հղում է կատարված «1988-1992 թվականներին Ադրբեջանի Հանրապետությունից բռնագաղթված և Հայաստանի Հանրապետության քաղաքացիություն ստացած անձանց իրավական և սոցիալ-տնտեսական երաշխիքների մասին» օրենքի (այսուհետ՝ Օրենք) 4-րդ հոդվածին՝ «Հանրակացարանային բնակարանային ֆոնդի սեփականաշնորհումը» վերտառությամբ, որի համաձայն՝ «պետական, բյուջետային հիմնարկների տնօրինության տակ գտնվող հանրակացարանային բնակելի տարածքները սեփականաշնորհվում են դրանցում երեք տարուց ավելի բնակվող` բռնագաղթված և Հայաստանի Հանրապետության քաղաքացիություն ստացած անձանց:
Սեփականաշնորհման կարգը և սեփականաշնորհման ենթակա հանրակացարանների ցանկը հաստատում է Հայաստանի Հանրապետության կառավարությունը:»:
[bookmark: _Hlk158792461]Այս առումով հարկ է նշել, որ Օրենքի 4-րդ հոդվածը վերաբերում է միայն հանրակացարանային բնակելի տարածքները սեփականաշնորհմանը, մինչդեռ, Նախագծի 1-ին կետի 3-րդ ենթակետով նախատեսվում է հաստատել բնակելի տարածքների նվիրատվության և սեփականաշնորհման կարգը՝ համաձայն N 3 հավելվածի:
«Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Ելնելով վերոգրյալից՝ Նախագծի 1-ին կետի 3-րդ ենթակետի բովանդակությունը, ինչպես նաև N 3 հավելվածի վերնագիրն ու բովանդակությունն անհրաժեշտ է համապատասխանեցնել լիազորող նորմի՝ Օրենքի 4-րդ հոդվածի բովանդակությանը: 
	2.  Ընդունվել է։
Պարզաբանում․ Նախագծի 1-ին կետի 3-րդ ենթակետի, ինչպես նաև N 3 հավելվածի համար լիազորող նորմ է հանդիսանում նաև «Պետական գույքի կառավարման մասին» օրենքի 6-րդ հոդվածի 1-ին մասի 8-րդ կետը։

	3.Նախագծի 2-րդ կետի 6-րդ ենթակետում անհրաժեշտ է հստակեցնել՝ գործարար ծրագիրն ու՞մ կողմից է հավանության արժանանալու: Միաժամանակ, Նախագծի 2-րդ կետի 7-րդ ենթակետում «քաղաքացիններին» բառն անհրաժեշտ է փոխարինել «քաղաքացիներին» բառով: Նույնը վերաբերում է նաև Նախագծի 4-րդ կետին:
	3. Ընդունվել է։

	4.Նախագծի 4-րդ կետի վերջում «.» կետադրական նշանն անհրաժեշտ է փոխարինել «:» կետադրական նշանով:
	4. Ընդունվել է։

	5.Նախագծի 7-րդ կետով նախատեսվում է ուժը կորցրած ճանաչել Հայաստանի Հանրապետության կառավարության 2011 թվականի մարտի 24-ի N 305-Ն, Հայաստանի Հանրապետության կառավարության 2001 թվականի մայիսի 14-ի N 404 և Հայաստանի Հանրապետության կառավարության 2016 թվականի հոկտեմբերի 13-ի N 1067-Ն որոշումները, ուստի նշված նորմատիվ իրավական ակտերն ուժը կորցրած ճանաչելու մասին անհրաժեշտ է նշել նաև Նախագծի վերնագրում՝ նկատի ունենալով «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջը, որի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
	5. Չի ընդունվել՝ Նախագծի վերնագիրը լրացուցիչ չծանրաբեռնելու նպատակով։

	6.Նախագծի 8-րդ կետում «պաշտոնական հրապարակմանը հաջորդող տասներորդ օրը» բառերն անհրաժեշտ է փոխարինել «պաշտոնական հրապարակման օրվան հաջորդող տասներորդ օրը» բառերով՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 5-րդ մասի կարգավորումը: 
	6. Ընդունվել է։

	7.Նախագծի N 1 հավելվածի (այսուհետ՝ Հավելված N 1) 1-ին կետում «սարքավարումների» բառն անհրաժեշտ է փոխարինել «սարքավորումների» բառով: Նույն դիտողությունը վերաբերում է նաև Նախագծի N 2 հավելվածի (այսուհետ՝ Հավելված N 2) 1-ին կետին:
	7. Ընդունվել է։

	8. Հավելված N 1-ի 4-րդ կետի 1-ին ենթակետի համաձայն՝ պետական գույքը նվիրատվությամբ տրվում է նվիրատվության սուբյեկտներին՝ հանրօգուտ ծրագրեր իրականացնելու նպատակով, որոնք հավանության են արժանացել համապատասխան ոլորտային մարմինների կողմից:
Այս առումով հարկ ենք համարում անդրադառնալ Հայաստանի Հանրապետության Քաղաքացիական օրենսգրքի 605-րդ հոդվածի 1-ին մասի, որի համաձայն՝ նվիրաբերություն է ճանաչվում գույքի կամ իրավունքի նվիրատվությունը հանրօգուտ նպատակներով:
Միաժամանակ, անհրաժեշտ է նշել, որ Հավելված N 2-ի կարգավորման առարկան հանդիսանում է պետական սեփականություն հանդիսացող գույքի նվիրաբերության կարգի հաստատումը, որի 4-6-րդ կետերը նույնպես վերաբերում են հանրօգուտ ծրագրերին, դրանց  սահմանմանը (որոնք իրականացվում են կոնկրետ ոլորտներում), գնահատման ցուցանիշներին, միաժամանակ, Հավելված N 2-ի 10-րդ կետի 5-րդ կետի համաձայն, Կոմիտե ներկայացվող հայտին կցվում է նաև Հավելված N 2-ի 4-րդ կետի 1-ին ենթակետով սահմանված ոլորտներում իրականացվող հանրօգուտ ծրագիրը:
Վերը նշված կարգավորումների համատեքստում, Նախագծի Հավելված N 1-ի և Հավելված N 2-ի կարգավորումներից ստացվում է, որ թե՛ պետական սեփականություն հանդիսացող գույքի նվիրատվության և թե՛ նվիրաբերության համար որպես պարտադիր պայման և նպատակ սահմանվում է հանրօգուտ ծրագրեր իրականացնելը, որպիսի պարագայում հստակեցման կարիք կունենա նաև այն հարցը, թե ո՞ր դեպքում է հանրօգուտ ծրագրի իրականացման փաստը համարվելու որպես պետական սեփականություն հանդիսացող գույքի նվիրատվության պայման, իսկ որ դեպքում՝ նվիրաբերության պայման:
	8. Ընդունվել է։

	9.Հավելված N 1-ի 4-րդ կետի 1-ին ենթակետում անհրաժեշտ է հստակեցնել  նաև «համապատասխան ոլորտային մարմինների», իսկ 2-րդ ենթակետում՝ «Կառավարության ոլորտային մարմինների» ձևակերպումները՝ իրավական որոշակիության սահմանադրաիրավական սկզբունքի ապահովման նպատակով, ինչպես նաև հաշվի առնելով այն հանգամանքը, որ օրենսդրությամբ նման հասկացություններ առկա չեն: 
Միաժամանակ, հարկ է նշել նաև, որ Հավելված N 1-ի 5-րդ կետում հղում է կատարվում Հավելված N 1-ի 4-րդ կետի 2-րդ ենթակետին՝ կիրառելով «համապատասխան պետական մարմինը» եզրույթը, իսկ Հավելված N 1-ի 6-րդ կետում կիրառվում է «համապատասխան պետական կառավարման համակարգի մարմին» եզրույթը: 
Վերը նշվածների առումով անհրաժեշտ է հաշվի առնել «Նորմատիվ իրավական ակտերի մասին» օրենքի 15-րդ հոդվածի 1-ին և 2-րդ մասերի կարգավորումները, որոնց համաձայն՝ 
«1. Նորմատիվ իրավական ակտում կիրառվում են նորմատիվ իրավական ակտերով սահմանված կամ հանրածանոթ հասկացություններ կամ տերմիններ:
2. Նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ:»:
Հավելված N 1-ի 4-րդ կետի 2-րդ ենթակետի վերջում անհրաժեշտ է կիրառել «:» կետադրական նշանը: 
	9. Ընդունվել է։

	10.Հավելված N 1-ի 5-րդ կետում հղում է կատարվել Հավելված N 1-ի 4-րդ կետի 3-րդ ենթակետին, սակայն Հավելված N 1-ի 4-րդ կետը բաղկացած է 1-ին և 2-րդ ենթակետերից:
Հավելված N 1-ի 5-րդ կետում անհրաժեշտ է հստակեցնել՝ նվիրատվության սուբյեկտը ի՞նչ կարգով է դիմում Կոմիտե (գրավոր դիմում է ներկայացնում, թե այլ եղանակով): Միաժամանակ, նույն դրույթում պարզաբանման կարիք ունի «սույն կարգի 4-րդ կետով նշված ծրագիրը կամ համապատասխան հիմնավորումները» ձևակերպումը՝ նկատի ունենալով, որ 4-րդ կետում «համապատասխան հիմնավորումներ» բառեր առկա չեն:
	10. Ընդունվել է։

	11.Հավելված N 1-ի 6-րդ կետում խմբագրման կարիք ունի «սույն կարգի 5-րդ կետով նշված առաջարկ» ձևակերպումը՝ նկատի ունենալով, որ 5-րդ կետում «առաջարկ» հասկացությունը չի կիրառվում, այլ 5-րդ կետում նշվում է Կոմիտե դիմելու մասին, իսկ 9-րդ կետում կիրառվում է «դիմում» բառը: Միևնույն ժամանակ, հարկ է նշել, որ Հավելված N 1-ի 11-րդ կետում նշվում է Կոմիտեի կողմից հայտի վերաբերյալ դրական որոշում ընդունելու մասին, որով նկատի է առնվում 9-րդ կետում նշված դիմումը: Ուստի այս առումով ևս անհրաժեշտ է նկատի ունենալ «Նորմատիվ իրավական ակտերի մասին» օրենքի 15-րդ հոդվածի 2-րդ մասի կարգավորումը, այն է՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ:
	11. Ընդունվել է։

	12.Հավելված N 1-ի 7-րդ կետում անհասկանալի է, թե խոսքը ի՞նչ մշտադիտարկման արդյունքում կազմված համապատասխան արձանագրության մասին է: Նույն դիտողությունը վերաբերում է նաև Հավելված N 2-ի 12-րդ կետի 3-րդ ենթակետին:
	12. Ընդունվել է։

	1. 13.Հավելված N 1-ի 8-րդ կետից անհրաժեշտ է հանել կրկնվող «կարգի» բառը, իսկ «կոմիտեն» բառը փոխարինել «Կոմիտեն» բառով՝ նկատի ունենալով Հավելված N 1-ի 5-րդ կետի դրույթը: 
Միաժամանակ, հաշվի առնելով այն հանգամանքը, որ Հավելված N 1-ի 8-րդ կետով առանձին ժամկետներ են նախատեսվում ներկայացված փաստաթղթերի թերությունների մասին տեղեկացնելու և դրանք շտկելու համար, ուստի Հավելված N 1-ի 6-րդ կետում անհրաժեշտ է կարգավորում նախատեսել, որի համաձայն՝ «սույն կետում նշված ժամկետները կասեցվում են սույն կարգի 8-րդ կետում նշված դեպքում»: Նույն դիտողությունը վերաբերելի է նաև Հավելված N 2-ի նույնաբովանդակ 11-րդ և 13-րդ կետերին: 
	13. Ընդունվել է։

	14.Հավելված N 1-ի 9-րդ կետի 2-րդ ենթակետում «6-րդ կետով» բառերն անհրաժեշտ է փոխարինել «8-րդ կետով» բառերով:
	14. Ընդունվել է։

	15.Հավելված N 1-ի 10-րդ կետում անհրաժեշտ է հստակեցնել, թե 4-րդ կետի 1-ին ենթակետով նախատեսվող հանրօգուտ ծրագրեր վերաբերյալ կարծիքները ի՞նչ կարգով և ժամկետներում են տրամադրվելու:
Հավելված N 1-ի 10-րդ կետի 2-րդ ենթակետում «իրավունքների պաշտպանության ոլորտում» ձևակերպումն անհրաժեշտ է վերանայել և համապատասխանեցնել «Կառավարության կառուցվածքի և գործունեության մասին» օրենքի Հավելվածի 3-րդ կետի բովանդակությանը: 
Միաժամանակ, Հավելված N 1-ի 10-րդ կետի 8-րդ ենթակետում խնդրահարույց է և խմբագրման կարիք ունի «այլ ոլորտներում» ձևակերպումը՝ նկատի ունենալով, որ Հայաստանի Հանրապետության տարածքային կառավարման և ենթակառուցվածքների նախարարության կողմից մշակվում և իրականացվում է «Կառավարության կառուցվածքի և գործունեության մասին» օրենքի Հավելվածի 14-րդ կետով սահմանված ոլորտներում Կառավարության քաղաքականությունը:
	15. Ընդունվել է։

	16.Հավելված N 1-ի 11-րդ կետում «դրական որոշում» ձևակերպումը խմբագրման կարիք ունի՝ հաշվի առնելով Հավելված N 1-ի 6-րդ կետի բովանդակությունը: Միաժամանակ, Հավելված N 1-ի 11-րդ կետում «գույը» բառն անհրաժեշտ է փոխարինել «գույքը» բառով:
	16. Ընդունվել է։

	17.Հավելված N 2-ի 1-ին կետում 2 անգամ կիրառվում է «քաղաքացիների»  բառը՝ որպես նվիրաբերության սուբյեկտ: Այս առումով անհրաժեշտ է հաշվի առնել «Պետական գույքի կառավարման մասին» օրենքի 25-րդ հոդվածի 2-րդ մասի կարգավորումը, որի համաձայն՝ պետական գույքի նվիրատվության կամ նվիրաբերության կողմ կարող են հանդես գալ իրավաբանական անձինք, համայնքները, օտարերկրյա պետությունները, քաղաքացիները և օտարերկրյա անձինք
	17. Ընդունվել է։

	18.Հավելված N 2-ի 3-րդ կետով սահմանվում են նվիրաբերության սուբյեկտ հանդիսացող քաղաքացիների խմբերը: Միաժամանակ, «Պետական գույքի կառավարման մասին» օրենքի 25-րդ հոդվածի 3-րդ մասի կարգավորման համաձայն՝ սույն հոդվածի 2-րդ մասում նշված նվիրատվության կամ նվիրաբերության սուբյեկտներ հանդիսացող քաղաքացիների խմբերը սահմանում է Հայաստանի Հանրապետության կառավարությունը: 
Ելնելով վերոգրյալից՝ Նախագծի Հավելված N 1-ում ևս անհրաժեշտ է սահմանել նվիրատվության սուբյեկտ հանդիսացող քաղաքացիների խմբերը: 
	18. Ընդունվել է։

	19.Հավելված N 2-ի 4-րդ կետի 1-ին ենթակետում «ծրագրերը» բառից առաջ անհրաժեշտ է լրացնել «հանրօգուտ» բառը՝ նկատի ունենալով, որ խոսքը 5-7-րդ կետերում նշված հանրօգուտ ծրագրերի մասին է:
	19. Ընդունվել է։

	20.Հավելված N 2-ի 7-րդ կետի համաձայն՝ հանրօգուտ ծրագրերն իրատեսական լինելու մասին, սույն կարգի 6-րդ կետով սահմանված ցուցանիշներին համապատասխան, եզրակացություններ են տրամադրում տվյալ ոլորտը կարգավորող լիազորված պետական մարմինները՝ հայտերը ստանալուց հետո 15 օրյա ժամկետում:
Վերը նշված կարգավորումից անորոշ է, թե խոսքը ի՞նչ հայտի մասին է, հայտն ու՞մ կողմից է ներկայացվելու կամ տվյալ ոլորտը կարգավորող լիազորված պետական մարմինները ու՞մ և ի՞նչ եղանակով են տրամադրելու եզրակացությունը: Եթե նկատի է առնվում Հավելված N 2-ի 10-րդ կետում նշված նվիրատվության սուբյեկտի կողմից Կոմիտե ներկայացվող հայտը, ապա 7-րդ կետում անհրաժեշտ է հղում կատարել 10-րդ կետին, իսկ 10-րդ կետում հստակեցնել, թե ինչ տվյալներ պետք է ներառվեն հայտում: 
	20. Ընդունվել է։

	21.Հավելված N 2-ի 11-րդ կետի համաձայն՝ Կոմիտեն սույն կարգի 10-րդ կետում նշված հայտը և եզրակացությունը ստանալուց հետո 5 աշխատանքային օրվա ընթացքում որոշում է ընդունում սույն կարգի 10-րդ կետում ներկայացված հայտն ընդունելու կամ մերժելու մասին և 5 աշխատանքային օրվա ընթացքում դրա մասին գրավոր տեղեկացնում է համապատասխան պետական կառավարման համակարգի մարմնին և նվիրաբերության սուբյեկտին: 
Այս առումով հարկ է նշել, որ 10-րդ կետում եզրակացության մասին չի հիշատակվում, այլ նշված է միայն հայտի մասին, բացի այդ, եթե նկատի է առնվում 7-րդ կետում նշված եզրակացությունը, ապա անհրաժեշտ է հղում կատարել նաև 7-րդ կետին: 
Միաժամանակ, անհրաժեշտ է վերացնել 11-րդ և 7-րդ կետերի միջև առկա անհամապատասխանություններն ու որոշակիացնել իրավակարգավորումները՝ հաշվի առնելով սույն փորձագիտական 20-րդ կետում նշված դիտարկումները: Մասնավորապես, 7-րդ կետի կարգավորումից ստացվում է, որ հայտը ստանալու են տվյալ ոլորտը կարգավորող լիազորված պետական մարմինները, մինչդեռ, 10-րդ կետից պարզ է դառնում, որ հայտը նվիրատվության սուբյեկտի կողմից ներկայացվում է Կոմիտե, իսկ 11-րդ կետի համաձայն՝ Կոմիտեն հայտը և եզրակացությունը ստանալուց հետո որոշում է ընդունելու հայտը ընդունելու կամ մերժելու մասին: 
Հաշվի առնելով վերոշարադյալը՝ անհրաժեշտ է վերանայել և հստակեցնել Հավելված N 2-ի 7-րդ, 10-րդ և 11-րդ կետերի կարգավորումները՝ կիրառելով համապատասխան հղումներ և բացառելով կետերի միջև ներքին հակասությունները՝ հաշվի առնելով «Նորմատիվ իրավական ակտերի մասին» օրենքի 13-րդ հոդվածի 8-րդ մասի կարգավորումը:
	21. Ընդունվել է։

	22. Հավելված N 2-ի 12-րդ կետի 5-րդ ենթակետի կարգավորումն առաջարկում ենք հանել՝ նկատի ունենալով, որ 14-րդ կետի 1-ին ենթակետի համաձայն՝ 10-րդ կետով նախատեսված պահանջները չապահովվելը արդեն իսկ սահմանվում է որպես հայտը մերժելու հիմք: 
	22. Ընդունվել է։

	23.Հավելված N 2-ի 15-րդ կետի վերջում անհրաժեշտ է կիրառել «:» կետադրական նշանը:  
	23. Ընդունվել է։

	24.Նախագծի Հավելված N 3-ի վերնագրի վերջում անհրաժեշտ է հանել «ԿԱՐԳԸ» բառը, որն արդեն կիրառվել է վերնագրի սկզբում:
	24. Ընդունվել է։

	[bookmark: _Hlk169086692]25.Հավելված N 3-ի վերնագիրն ու ողջ տեքստն անհրաժեշտ է խմբագրել՝ հաշվի առնելով սույն փորձագիտական եզրակացության 2-րդ կետի դիտարկումները: Մասնավորապես, Հավելված N 3-ի կարգավորումներն անհրաժեշտ է վերանայել և համապատասխանեցնել լիազորող նորմի՝ Օրենքի 4-րդ հոդվածի դրույթներին, որոնք վերաբերում են միայն պետական, բյուջետային հիմնարկների տնօրինության տակ գտնվող հանրակացարանային բնակելի տարածքները սեփականաշնորհմանը, մինչդեռ, Հավելված N 3-ով հաստատվում է նաև բնակելի տարածքների նվիրատվության կարգը, ինչը չի բխում Օրենքի 4-րդ հոդվածի կարգավորումներից: Այս առումով անհրաժեշտ է նկատի ունենալ «Նորմատիվ իրավական ակտերի մասին» օրենքի 9-րդ հոդվածի 2-րդ մասի կարգավորումը, որի համաձայն՝ նորմատիվ իրավական ակտը չպետք է հակասի հավասար կամ ավելի բարձր իրավաբանական ուժ ունեցող նորմատիվ իրավական ակտերին: 
	25.  Ընդունվել է։ 
Պարզաբանում․ Նախագծի 1-ին կետի 3-րդ ենթակետի, ինչպես նաև N 3 հավելվածի համար լիազորող նորմ է հանդիսանում նաև «Պետական գույքի կառավարման մասին» օրենքի 6-րդ հոդվածի 1-ին մասի 8-րդ կետը։

	26.Հավելված N 3-ի 2-րդ կետի բոլոր ենթակետերում անհրաժեշտ է հաշվի առնել, որ լիազորող նորմ հանդիսացող Օրենքի 4-րդ հոդվածի կարգավորման համաձայն՝ պետական, բյուջետային հիմնարկների տնօրինության տակ գտնվող հանրակացարանային բնակելի տարածքները սեփականաշնորհվում են դրանցում երեք տարուց ավելի բնակվող` բռնագաղթված և Հայաստանի Հանրապետության քաղաքացիություն ստացած անձանց: 
	26. Ընդունվել է։

	27.Հավելված N 3-ի 3-րդ կետում «1-ին, 2-րդ կետերի» բառերից առաջ անհրաժեշտ է լրացնել «սույն կարգի» բառերը: 
Հավելված N 3-ի 3-րդ կետի 4-րդ ենթակետի համաձայն՝ դիմումի հետ Կոմիտե ներկայացվող փաստաթղթերից է ընտանիքի անչափահաս անդամների ծննդյան վկայականների կամ անձնագրերի կամ նույնականացման քարտերի պատճենները: Այս առումով անհրաժեշտ է նկատի ունենալ, որ «Նույնականացման քարտերի մասին» օրենքի 3-րդ հոդվածի 1-ին մասի համաձայն՝ քաղաքացին նույնականացման քարտ ստանում է կամավոր` 16 տարին լրանալու օրվանից:
	27. Ընդունվել է։

	28.Հավելված N 3-ի 6-րդ կետի առաջին նախադասությունը բովանդակային առումով կրկնում է 3-րդ կետի 5-րդ ենթակետի կարգավորումը, ուստի առաջարկում ենք հանել:
6-րդ կետի երկրորդ նախադասության մեջ «հիմք ընդունել» բառերն անհրաժեշտ է փոխարինել «հիմք ընդունելով» բառերով:
	28. Ընդունվել է։

	ՀՀ վարչապետի աշխատակազմի պետաիրավական վարչություն
	27․06.2024թ.

	
	N  02/16.11/22487-2024

	[bookmark: _Hlk170745048]1. Նախագծի 3-րդ հավելվածով առաջարկվում է հաստատել պետական, բյուջետային հիմնարկների տնօրինության տակ գտնվող հանրակացարանային բնակելի տարածքների նվիրատվության և սեփականաշնորհման կարգը, մինչդեռ, Կառավարության որոշման ընդունման համար իրավական հիմք ստեղծող «1988-1992 թվականներին Ադրբեջանի Հանրապետությունից բռնագաղթված և Հայաստանի Հանրապետության քաղաքացիություն ստացած անձանց իրավական և սոցիալ-տնտեսական երաշխիքների մասին» օրենքի 4-րդ հոդվածը Կառավարությանը լիազորում է ընդունել միայն հանրակացարանային բնակարանային ֆոնդի սեփականաշնորհման կարգը: 
  2. Նախագծի 1-ին հավելվածի 3.1-րդ կետով հաստատվում է նվիրատվության սուբյեկտ հանդիսացող քաղաքացիների խմբերը՝ վերջինիս շրջանակում ներառելով նաև Հայաստանի Հանրապետության քաղաքացիներ չհանդիսացող քաղաքացիներին: Հարկ է նկատել, սակայն, որ «Պետական գույքի կառավարման մասին» օրենքի 25-րդ հոդվածի 3-րդ մասը լիազորում է Կառավարությանը սահմանելու նվիրատվության կամ նվիրաբերության սուբյեկտներ հանդիսացող քաղաքացիների խմբերը: Ընդ որում, նույն հոդվածի 2-րդ մասը, որը սահմանում է պետական գույքի նվիրատվության կամ նվիրաբերության կողմերին, տարանջատում է քաղաքացիներին և օտարերկրյա անձանց: Այս համատեքստում, ինչպես նաև հաշվի առնելով այն հանգամանքը, որ սահմանադրաիրավական կարգավորումների շրջանակներում «քաղաքացի» եզրույթը ինքնին ենթադրում է միայն ՀՀ քաղաքացիներին, նախագծով չեն կարող կարգավորվել ՀՀ քաղաքացիներ չհանդիսացող այլ անձանց խմբերին վերաբերող հարաբերություններ: Սույն դիտարկումը վերաբերում է նաև 2-րդ հավելվածի 3-րդ կետին:
	1․ Ընդունվել է ։  










2․ Ընդունվել է։

	ՀՀ վարչապետի աշխատակազմի Իրավաբանական վարչություն
	27․06.2024թ.

	
	N  02/16.11/22487-2024

	1.	   Նախագծով նախատեսված կարգավորումների պարագայում բովանդակային առումով նույնականացվում են նվիրատվության և նվիրաբերության էություները՝ հաշվի առնելով, որ երկու կարգերի դեպքում էլ (հավելված N 1-ի 4-րդ կետ և հավելված N 2-ի 4-րդ կետ) նախատեսվում է որոշակի պայմանների առկայության դեպքում գույքի անհատույց փոխանցում: 
2.	Նախագծի 1-ին կետի 3-րդ ենթակետով նախատեսվում է հաստատել պետական, բյուջետային հիմնարկների տնօրինության տակ գտնվող հանրակացարանային բնակելի տարածքների նվիրատվության և սեփականաշնորհման կարգը, մինչդեռ «1988-1992 թվականներին Ադրբեջանի Հանրապետությունից բռնագաղթված և Հայաստանի Հանրապետության քաղաքացիություն ստացած անձանց իրավական և սոցիալ-տնտեսական երաշխիքների մասին» օրենքի 4-րդ հոդվածում խոսքը վերաբերում է  բացառապես հանրակացարանային բնակարանային ֆոնդի սեփականաշնորհման կարգին:
3.	Նախագծի մի շարք դրույթների (օրինակ՝ 2-4-րդ կետեր, 6-րդ կետի 1-ին ենթակետի առաջին նախադասություն) ամրագրման անհրաժեշտությունը հիմնավորված չէ՝ հաշվի առնելով, որ դրանք արդեն իսկ սահմանված են «Պետական գույքի կառավարման մասին» օրենքով:
4.	Նախագծի 6-րդ կետի 2-րդ ենթակետի ամրագրման անհրաժեշտությունը պարզաբանված  չէ՝ հաշվի առնելով, որ ՀՀ կառավարության 2023 թվականի նոյեմբերի 30-ի N 2102-Ն որոշումը տարածվում է բոլոր գործարքների վրա:
5.	Նախագծի 1-ին հավելվածի 1-ին կետով սահմանվող որոշ բացառությունների (օրինակ՝ «Պետական գույքի կառավարման մասին» օրենքի 5-րդ հոդվածի 1-ին մասի 3-րդ և 4-րդ կետեր, պետական կառավարման համակարգի մարմինների կողմից իրենց ենթակայությամբ գործող կազմակերպությունների վերազինման նպատակով սարքավորումներ, կենցաղային տեխնիկա և կահույք) իրավական հիմքերը պարզաբանված չեն:
6.	Նախագծի 1-ին հավելվածի 3.1 կետի 1-ին ենթակետով նախատեսված ՀՀ քաղաքացիներ չհամարվող քաղաքացիները, որպես քաղաքացիների խումբ սահմանելն չի բխում «Պետական գույքի կառավարման մասին» օրենքի 25-րդ հոդվածի 2-րդ և 3-րդ մասերի պահանջից: 
7.	Նախագծի 1-ին հավելվածի 3.1 կետի 2-րդ ենթակետով նախատեսված  քաղաքացիների խմբերը իրավաբանորեն հնարավոր չէ նույնականացնել:
8.	Նախագծի 1-ին հավելվածի 4-րդ կետի 1-ին ենթակետով նախատեսվում է, որ պետական գույքը նվիրատվությամբ տրվում է նվիրատվության սուբյեկտներին՝ կառավարության  միջոցառումների ծրագրով նախատեսված խնդիրների լուծման նպատակով ներկայացված ծրագրերի հիման վրա, որոնք հավանության են արժանացել համապատասխան ոլորտային մարմինների կողմից, որտեղ պարզաբանված չէ, թե ինչ է ենթադրում համապատասխան մարմինների կողմից ծրագրի հավանության արժանանալը (արդյոք այն ենթադրում է իրավական ակտի ընդունում):
9.	Նախագծի 1-ին հավելվածի 4-րդ կետի 1-ին և 2-րդ կետերով նախատեսված հիմքերը բովանդակային առումով նույնականանում են, քանզի ռազմավարական բնույթի խնդիրները և առաջնահերթություները ըստ էության պետք է սահմանված լինեն կառավարության միջոցառումների ծրագրում:
10.	Նախագծի 1-ին հավելվածի 5-րդ կետով նախատեսվում է, որ սույն կարգի 4-րդ կետի 2-րդ ենթակետով սահմանված դեպքերում նվիրատվություն ստանալու համար դիմում է համապատասխան պետական մարմինը (…): Մինչդեռ, տվյալ դեպքում պետական մարմինը չի կարող դիտարկվել նվիրատվության սուբյեկտ, իսկ եթե խոսքը վերաբերում է նվիրառուի փոխարեն դիմելու մասին, ապա այդ դրույթը խնդրահարույց է համարվում և գտնում ենք, որ նվիրատվություն ստանալու համար անհրաժետ է նվիրառուի կամահայտնությունը ուղղված իրավասու մարմնին:
11.	Նախագծի 1-ին հավելվածի 7-րդ կետով նախատեսվում է պետական գույքը նվիրատվությամբ չտրամադրելու դեպքերը, որի սահմանման անհրաժեշտությունը ծանրակշիռ հիմնավորման կարիք ունի՝ նկատի ունենալով, որ օրենքով սահմանված հիմքերի և սույն կարգի կարգավորումների շրջանակներում յուրաքանչյուր դեպքում կառավարությունն է որոշում գույքը նվիրելու նպատակահարմարությունը: 
12.	Նախագծի 1-ին հավելվածի 10-րդ կետի 1-8-րդ ենթակետերով նախատեսված պետական մարմինների սահմանման անհրաժեշտությունը հիմնավորված չէ, քանի որ նշված պետական մարմինները ըստ ոլորտների նույնականացվում են:
[bookmark: _Hlk170747397]13.	 Նախագծի 1-ին հավելվածի 12-րդ կետի 1-ին ենթակետով նախատեսվում է, որ պետական գույքի նվիրատվության մասին ՀՀ կառավարության որոշումը պետք է ներառի առնվազն հետևյալ տեղեկությունները՝ նվիրվող պետական գույքի նկարագիրը (անվանումը, գտնվելու վայրը, անշարժ գույքի դեպքում՝ մակերեսը, շուկայական արժեքին մոտարկված կադաստրային արժեքը), որտեղ անշարժ գույքը նույնականացնելու նպատակով անհրաժեշտ է սահմանել նաև անշարժ գույքի կադաստրի վկայականի տվյալները նշելու դրույթ: 
14.	Նախագծի որոշ կետերում առկա են տեխնիկական սխալներ, մասնավորապես՝
    1) նախագծի 1-ին հավելվածի 3-րդ կետից հետո գրված է 3.1 կետ, մինչդեռ պետք է գրված լիներ 4-րդ կետ,
    2) նախագծի 1-ին հավելվածի 3.1 կետով նախատեսված «քաղաքացիների խմբերը» 1-ին հավելվածի 1-ին կետում, որպես սուբյեկտ նշված չեն:   
15.	Ներկայացված դիտարկումները վերաբերելի են Նախագծի 2-րդ հավելվածով սահմանվող համանման կարգավորումերին՝ այնքանով որքանով վերաբերելի են:
	1․  Ընդունվել է։





2․ Ընդունվել է։







3․ Ընդունվել է մասնակի։




4․ Ընդունվել է 



5․ Ընդունվել է: Նշված դրույթը խմբագրվել է։ 






6․ Ընդունվել է։  




7․  Ընդունվել է։  


8․  Ընդունվել է։  








9․  Ընդունվել է։




10․  Ընդունվել է։








11․  Ընդունվել է։  







12․  Ընդունվել է։ 



13․ Ընդունվել է։ 







14․ 

1) Ընդունվել է։

2) Ընդունվել է։




15․ Ընդունվել է։

	ՀՀ վարչապետի աշխատակազմի Ֆինանսատնտեսագիտական վարչություն
	27․06.2024թ.

	
	N  02/16.11/22487-2024

	1.	Հավելված 1-ի 7-րդ կետով սահմանվում է, թե որ դեպքերում պետական գույքը նվիրատվության չի տրամադրվում: Մասնավորապես՝
      ա) սույն կետի 3-րդ ենթակետով նշվում է, որ դեպքերից մեկն այն է, երբ տվյալ պետական գույքը տրամադրված է վարձակալության կամ անհատույց օգտագործման իրավունքով՝ բացառությամբ կազմակերպության կարիքների համար ամրացված սարքավորումների և տեխնիկայի, ինչպես նաև այն դեպքերի, երբ հայտ ներկայացրած նվիրատվության սուբյեկտը տվյալ պետական գույքի վարձակալն է կամ օգտագործողը, կամ առկա է Կառավարության կողմից հաստատված կարգի համաձայն անցկացված մշտադիտարկման արդյունքում կազմված համապատասխան արձանագրություն:
    Հայտնում ենք, որ պարզ չէ կառավարության որ կարգի, ինչ մշտադիրակման կամ արձանագրության մասին է խոսքը:
    Սույն դիտարկումը վերաբերում է նաև Հավելված 2-ի 12-րդ կետի 3-րդ ենթակետում նշված նույնատիպ ձևակերպմանը:
     բ)  6-րդ ենթակետով նշվում է, որ պետական գույքը նվիրատվության չի տրվում, եթե /եթե/ յուրաքանչյուր դեպքում նվիրատվության ենթակա գույքի օգտագործումը նախատեսված չէ պետական կարիքների առաջնահերթ բավարարման համար:
    Նմանաբնույթ մոտեցում է ներկայացված նաև հավելված 2-ի 12-րդ կետի 5-րդ ենթակետով:
   Առաջարկում ենք ներկայացված դրույթները լրացուցիչ քննարկել, քանի որ պարզ չէ պետական գույքը նվիրատվության չի տրվում պետական կարիքների առաջնահերթ բավարարման համար նախատեսված լինելու, թե չլինելու դեպքում և արդյո՞ք նշված մոտեցումը չի հակասում 7-րդ կետի 1-ին ենթակետով արձանագրված դեպքին:
	Ընդունվել է ։
Պարզաբանում՝ մի դեպքում գույքը չի տրամադրվում, եթե արդեն իսկ ամրացված է  պետական կառավարման համակարգի մարմնին կամ պետական ոչ առևտրային կազմակերպությանը և անհրաժեշտ է վերջինիս գործառույթների համար, իսկ մյուս դեպքում առհասարակ անհրաժեշտ է պետության  առաջնահերթ բավարարման համար։ Նշված դրույթները կարծում ենք անհրաժեշտ են, որպեսզի նվիրատվությունը կամ նվիրաբերությունը կարգի պահանջներին համապատասխանելու դեպքում իմպերատիվ բնույթ չկրի

	Վարչապետի աշխատակազմի տարածքային զարգացման և շրջակա միջավայրի հարցերի վարչություն
	27․06.2024թ.

	
	N  02/16.11/22487-2024

	1.	Նախագծի 1-ին հավելվածի 12-րդ կետի 1-ին ենթակետով նախատեսվում է սահմանել, որ «Պետական գույքի նվիրատվության մասին Հայաստանի Հանրապետության կառավարության որոշումը պետք է ներառի (…) նվիրվող պետական գույքի նկարագիրը (անվանումը, գտնվելու վայրը, անշարժ գույքի դեպքում՝ մակերեսը (քառակուսի մետրով արտահայտված), շուկայական արժեքին մոտարկված կադաստրային արժեքը)»: Սակայն, ներկայացված դրույթով, անշարժ գույքի դեպքի համար չի նախատեսվել համապատասխան վկայականի (ծածկագիրի) իպերատիվ պահանջ: Ուստի, առաջարկում ենք քննարկել համապատասխան անշարժ գույքի գրանցման վկայականի առկայության հանգամանքը որպես պարտադիր պահանջ սահմանելու հարցը:
Նույն դիտարկումը վերաբերվում է նաև նախագծի 2-րդ հավելվածով նախատեսված վերաբերելի կարգավորումներին:
2.	Նախագծի 3-րդ հավելվածի 3-րդ կետի 8-րդ ենթակետով սահմանվել է, որ «Բնակելի տարածքում բնակվող և սույն կարգի 1-ին, 2-րդ կետերի պահանջները բավարարող` Հայաստանի Հանրապետության քաղաքացիները տարածքի նվիրատվության համար դիմում են ներկայացնում Հայաստանի Հանրապետության տարածքային կառավարման և ենթակառուցվածների նախարարության Պետական գույքի կառավարման կոմիտե (այսուհետ՝ Կոմիտե)` ներկայացնելով հետևյալ փաստաթղթերը (...) սեփականության իրավունքով պատկանող հողամաս ունենալու դեպքում` տեղեկանք համայնքի ղեկավարից՝ հողամասի չկառուցապատված լինելու մասին»: Նկատի ունենալով այն հանգամանքը, որ ինքնակամ կառույցների առկայության դեպքում համապատասխան հաշվառումը օրենսդրությամբ իրականացվում է Կադաստրի կոմիտեի կողմից (տե՛ս «Հայաստանի Հանրապետության քաղաքացիական օրենսգրքում լրացումներ և փոփոխություններ կատարելու մասին» 16.12.201թ-ի N ՀՕ-379-Ն օրենքը), առաջարկում ենք քննարկել համապատասխան տեղեկատվությունը նաև վերջինիս միջոցով ստանալու նպատակահարմարության հարցը՝ համապատասխան առաջարկի ընդունման դեպքում այն լրացուցիչ համաձայնեցնելով Կադաստրի կոմիտեի հետ:
	1․Ընդունվել է։












2․ Ընդունվել է։

	Կադաստրի կոմիտե
	11․07.2024թ.

	
	N  ՍԹ/11058-2024

	1.	Առաջարկում ենք Նախագծի 6-րդ կետը խմբագրել, հաշվի առնելով այն հանգամանքը, որ 2023 թվականի նոյեմբերի 22-ի «Հայաստանի Հանրապետության քաղաքացիական օրենսգրքում փոփոխություն կատարելու մասին» N ՀՕ-384-Ն օրենքի համաձայն՝ նվիրատվության պայմանագիրը ենթակա է պարտադիր նոտարական վավերացման:
2.	Նախագծի N 1 հավելվածով սահմանված կարգի 13-րդ կետում և N 2 հավելվածով սահմանված կարգի 16-րդ կետի 1-ին ենթակետում առաջարկում ենք «անշարժ գույքի կադաստրի վկայականի» բառերը փոխարինել «անշարժ գույքի նկատմամբ իրավունքների պետական գրանցման վկայականի» բառերով:
3.	Նախագծի N 3 հավելվածով սահմանված կարգի 3-րդ կետի 8-րդ ենթակետից անհրաժեշտ է հանել «կամ Կադաստրի կոմիտեից» բառերը, հաշվի առնելով այն հանգամանքը, որ Կադաստրի կոմիտեն չի հանդիսանում հողամասի չկառուցապատված լինելու մասին տեղեկատվություն տնօրինող մարմին:
4.	Առաջարկում ենք Նախագծի N 3 հավելվածով սահմանված կարգի 6-րդ կետը խմբագրել, հաշվի առնելով այն հանգամանքը, որ Կադաստրի կոմիտեի կողմից 2019 թվականի հուլիսի 1-ից հետո տրված անշարժ գույքի նկատմամբ իրավունքների պետական գրանցման վկայականներում հատակագիծ առկա չէ:
5.	Առաջարկում ենք հստակեցնել Նախագծի N 1 հավելվածով սահմանված կարգի 12-րդ, N 2 հավելվածով սահմանված կարգի 15-րդ կետերով նախատեսված կարգավորումների նպատակը՝ հաշվի առնելով այն հանգամանքը, որ նվիրվող կամ նվիրաբերվող անշարժ գույքը որևէ պետական մարմնին կամ պետական ոչ առևտրային կազմակերպությանը ամրացված լինելու պարագայում դրանք համապատասխան մարմնի հաշվեկշռից նվիրելու/նվիրաբերելու պահին կարող են փաստացի օգտագործվել վերջիններիս կողմից:
	1․ Ընդունվել է։




2․ Ընդունվել է։




3․ Ընդունվել է։




4․ Ընդունվել է։



5․ Չի ընդունվել՝  Նախագծի N 1 և N 2 հավելվածներով արդեն իսկ սահմանված է, որ  պետական գույքը նվիրատվության և նվիրաբերության չի տրամադրվում, եթե տվյալ պետական գույքն անհրաժեշտ է պետական կառավարման համակարգի մարմնի կամ պետական ոչ առևտրային կազմակերպության կանոնադրական գործառույթների իրականացման համար ՝

	ՀՀ արդարադատության նախարարություն
	02․09․2024թ.

	
	/27.1/34623-2024

	1. «Պետական սեփականություն հանդիսացող գույքի նվիրատվության և նվիրաբերության ու բնակելի տարածքների նվիրատվության և բնակարանային ֆոնդի սեփականաշնորհման կարգերը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրում «ԲՆԱԿԵԼԻ» բառից առաջ առաջարկում ենք լրացնել «ՊԵՏԱԿԱՆ, ԲՅՈՒՋԵՏԱՅԻՆ ՀԻՄՆԱՐԿՆԵՐԻ ՏՆՕՐԻՆՈՒԹՅԱՆ ՏԱԿ ԳՏՆՎՈՂ ՀԱՆՐԱԿԱՑԱՐԱՆԱՅԻՆ» բառերը՝ համապատասխանեցնելով Նախագծի 1-ին կետի 3-րդ ենթակետին, Հավելված N 3-ի վերնագրին ու բովանդակությանը: 
2. Հավելված N 1-ի 5-րդ կետի 1-ին ենթակետում անհրաժեշտ է հստակեցնել  «համապատասխան ոլորտային մարմինների» ձևակերպումը՝ իրավական որոշակիության սահմանադրաիրավական սկզբունքի ապահովման նպատակով: Այս առումով առաջարկում ենք «համապատասխան ոլորտային մարմինների» բառերը փոխարինել «համապատասխան ոլորտի պետական մարմինների» բառերով կամ «սույն կարգի 11-րդ կետում նշված պետական մարմինների» բառերով՝ նկատի ունենալով, որ 11-րդ կետում թվարկված են Հավելված N 1-ի 5-րդ կետի 1-ին ենթակետով նախատեսվող ծրագրերի վերաբերյալ կարծիք ներկայացնող պետական մարմինները:
3. Հավելված N 1-ի 6-րդ կետում անհրաժեշտ է հստակեցնել՝ նվիրատվության սուբյեկտը ի՞նչ կարգով է դիմում Կոմիտե (գրավոր դիմում է ներկայացնում, թե այլ եղանակով): Նույն կետում «նվիրավություն» բառն անհրաժեշտ է փոխարինել «նվիրատվություն» բառով: Միաժամանակ, հստակեցման կարիք ունի նաև «համապատասխան հիմնավորումները» ձևակերպումը, մասնավորապես, խոսքը ծրագրի վերաբերյալ գրված հիմնավորման մասի՞ն է, թե՞ նկատի են առնվում ծրագրին առնչվող և ծրագրի համար հիմք հանդիսացող փաստաթղթերը:
4. Հավելված N 1-ի 7-րդ կետում «սույն կարգի 8-րդ կետով նշված» բառերն անհրաժեշտ է փոխարինել «սույն կարգի 9-րդ կետով նշված» բառերով՝ նկատի ունենալով «Նորմատիվ իրավական ակտերի մասին» օրենքի 17-րդ հոդվածի 4-րդ մասի պահանջը: 
5. Հավելված N 2-ի 10-րդ կետի 5-րդ ենթակետում անհրաժեշտ է հստակեցնել կատարված հղումը՝ նկատի ունենալով, որ 6-րդ կետի 1-ին ենթակետով ոլորտներ չեն սահմանվում:
6. Նախագծի Հավելված N 3-ով նախատեսվում է հաստատել պետական, բյուջետային հիմնարկների տնօրինության տակ գտնվող հանրակացարանային բնակելի տարածքների նվիրատվության և բնակարանային ֆոնդի սեփականաշնորհման կարգը: Այս առումով հարկ է նշել, որ Հավելված N 3-ի բովանդակության մեջ (4-րդ կետ) նկարագրվում է միայն նվիրատվության կարգը, իսկ սեփականաշնորհման կարգի վերաբերյալ կոնկրետ դրույթներ առկա չեն: Ուստի գտնում ենք, որ այս մասով Հավելված N 3-ը լրամշակման կարիք ունի՝ նկատի ունենալով նաև այն հանգամանքը, որ վերջինիս համար լիազորող նորմ հանդիսացող «1988-1992 թվականներին Ադրբեջանի Հանրապետությունից բռնագաղթված և Հայաստանի Հանրապետության քաղաքացիություն ստացած անձանց իրավական և սոցիալ-տնտեսական երաշխիքների մասին» օրենքի 4-րդ հոդվածը վերաբերում է Հայաստանի Հանրապետության Կառավարության կողմից հանրակացարանային բնակարանային ֆոնդի սեփականաշնորհման կարգի հաստատմանը:
	1․Ընդունվել է։







2․Ընդունվել է։










3․Ընդունվել է։






4․Ընդունվել է։




5․ Ընդունվել է։

6․ Ընդունվել է Նախագծի 4-րդ կետը խմբագրվել է։ Միաժամանակ, քանի որ  «1988-1992 թվականներին Ադրբեջանի Հանրապետությունից բռնագաղթված և Հայաստանի Հանրապետության քաղաքացիություն ստացած անձանց իրավական և սոցիալ-տնտեսական երաշխիքների մասին» օրենքի 4-րդ հոդվածը կարգավորում է Պետական, բյուջետային հիմնարկների տնօրինության տակ գտնվող հանրակացարանային բնակելի տարածքների սեփականաշնորհրման գործընթացը, որին էլ համապատասխանեցվել է նախագիծը։




